KAPITULLI 3 

Aplikimi i ndjeshmërisë së konfliktit në nivel projektesh dhe programesh 

Qëllimi i kapitullit 

Tri modulet në këtë kapitull shpjegojnë se si integrohet ndjeshmëria e konfliktit në projekte dhe programe gjatë tri fazave të ciklit të projektit: 

· planifikimi
· implementimi 
· monitorimi dhe vlerësimi (evaluimi)
Kush duhet ta lexojë këtë 

Praktikuesit (ushtruesit) u kyçur në menaxhimin e projekteve dhe programeve në të gjitha fazat, qofshin në teren apo në selinë qendror, dhe pavarësisht nëse u takojnë shoqërisë civile, qeverisë, OJQ-ve apo donatorëve ndërkombëtare. 
Pse duhet ta lexojnë këtë 

Të gjitha intervenimet e projekteve kanë ndikim në si dhe ndikohen nga konteksti në të cilin gjenden.  Në një mjedis të rrezikuar nga konflikti, mungesa e ndjeshmërisë së konfliktit mund të ketë si rrjedhojë projekte dhe programe me ndikim të paqëllimshëm negativ, apo që i lëshojnë rastet për t´i  kontribuar paqes.   Ky kapitull do tu ndihmojë lexuesve të ndërtojnë ndjeshmërinë për konflikte gjatë tërë tri fazave të ciklit të projektit dhe deri në një masë të mundshme të parashohin një ndikim më të gjerë të tyre aq sa për ti minimizuar ndikimet negative dhe maksimizuar ato pozitive. 

Përmbajtja 

Hyrje 

Moduli 1. Planifikimi i ndjeshmërisë së konfliktit 

Moduli 2. Implementimi i ndjeshmërisë së konfliktit  

Moduli 3. Monitorimi dhe vlerësimi i ndjeshmërisë së konfliktit 

Qasjet e ndjeshmërisë së konfliktit për zhvillim, ndihmë humanitare dhe ndërtim të paqes: mjetet për vlerësimin e paqes dhe ndikimin e konfliktit | Kapitulli 3
Hyrje
Disa përkufizime 

Ndjeshmëria e Konfliktit
Kjo d.m.th. një vetëdije për shkaqet e konfliktit historik, aktual ose potencial dhe për gjasat për konflikt të mëtejmë dhe ashpërsinë e tij të mundshme; dhe kapacitetin për të punuar me të gjitha palët për të zvogëluar konfliktin dhe / ose minimizuar rrezikun e konfliktit të mëtejmë.  Kjo përfshinë: 

· të kuptuarit e kontekstit operativ 

· të kuptuarit e bashkëveprimit mes një intervenimi dhe atij konteksti; 

· kapacitetin për të vepruar mbi këtë të kuptuar për t´ju shmangur ndikimeve negative dhe maksimizuar ato pozitive. 

Vëreni: fjala ‘kontekst’ është përdorur në vend të fjalës ‘konflikt’ për të bërë të qartë që të gjitha tensionet socio-ekonomike, shkaqet rrënjësore dhe faktorët strukturor janë relevant për ndjeshmërinë e konflikteve sepse ata kanë potencial për tu bërë të dhunshëm.  Fjala ‘konflikt’ nganjëherë gabimisht ngatërrohet me dhunën makro-politike mes dy palëve ndërluftuese (si p.sh. lufta civile mes një qeverie kombëtare dhe një pale jo-shtetërore).

Intervenimet
Intervenimet mund të jenë në nivele të ndryshme: në nivel projektesh, programesh, sektorësh (të gjithë sektorët) dhe në nivelin makro.  Niveli i sektorit (të gjithë sektorëve) dhe ai makro do të shtjellohen në Kapitullin 4.  Qëllimi parësor i këtij kapitulli (modulet 1 deri në 3) është që të integrojë ndjeshmërinë konfliktit nëpër projekte dhe programe përgjatë tërë ciklit të projektit/programit. 

Shih gjithashtu Kapitullin 1, Rubrika 1. 

Programi
Programi është një plan i propozuar me një horizont afatmesëm deri në afatgjatë dhe me gjasë me një përfundim të përcaktuar, shpesh me qëllime të inkorporuara strategjike, projekte dhe aktivitete të shumëfishta1. 

Projekti
Projekti nënkupton një varg aktivitetesh që bëhen me kohë dhe të cilat zakonisht i kontribuojnë një qëllimi më të madh programatik që planifikohen, zbatohen, monitorohen dhe vlerësohen lidhur me çështjen ose çështjet që ato mundohen t´i adresojnë2. 
Analiza e konfliktit 

Analiza e konfliktit (e shpjeguar hollësisht në Kapitullin 2) është qendrore ndaj integrimit të ndjeshmërisë së konfliktit nëpër projekte dhe programe.  Qasja është e përmbledhur në tabelën Nr. 1. 

	TABELA 1

“Çka” dhe “Si” rreth analizës së konfliktit
	

	Çka të veprohet

	Si të bëhet kjo


	Kuptoni kontekstin në të cilin ju operoni
	Zhvilloni një analizë konflikti dhe azhurone atë , rregullisht

	Kuptoni bashkëveprimin mes intervenimit tuaj dhe kontekstit
	Lidhni analizën e konfliktit me ciklin programues të intervenimit tuaj

	Shfrytëzoni këtë të kuptuar për t´ju shmangur ndikimeve negative dhe për të maksimizuar ndikimet pozitive
	Planifikoni, zbatoni, monitoroni dhe vlerësoni intervenimin tuaj në një mënyrë të ndjeshmërisë së konfliktit (përfshirë ri-përpilimin kur të kërkohet) 


Cikli i projektit 

Kjo përfshinë fazat kyçe në vijim: 

· planifikimi: procesi përmes së cilit identifikohen problemet, analizohen lidhjet e tyre të kohëpaskohshme dhe zhvillohen zgjedhjet efektive.  Rezultati i këtij procesi mund të mishërohet në një projekt ose program me qëllime të parapërcaktuara, aktivitete, plane për zbatim dhe tregues për përparimin 

· zbatimi: procesi i arritjes së qëllimeve përmes miratimit të aktiviteteve të përpiluara gjatë procesit të planifikimit; kjo d.m.th. vënien në veprim të propozimit.  Zbatimi nënkupton rishikime të rregullta të përparimit me përmirësime të aktiviteteve nëse është e nevojshme 

· monitorimi: procesi i vazhdueshëm i kontrollimit të ofrimit të outputeve të aktivitetit për përfituesit e synuar.  Ky zhvillohet gjatë zbatimit të aktivitetit, me qëllim përmirësimit të menjëhershëm të çfarëdo devijimi nga qëllimet operacionale.  Si i tillë, raportet monitoruese gjenerojnë të dhëna që mund të përdoren gjatë vlerësimit. 

· vlerësimi (evaluimi): një vlerësim që zhvillohet në një çast të caktuar kohor – zakonisht në mbarim të projektit – ku shfrytëzohen procedurat e qëllimeve në një mënyrë sistematike për të gjykuar efektivitetin e një aktiviteti në vazhdim apo një aktiviteti të mbaruar (p.sh. projekti, programi, politika) dizajnin e saj, zbatimin dhe rezultatet e përgjithshme.  Vlerësimi përqendrohet në rëndësinë dhe përmbushjen e qëllimeve të përcaktuara, efikasitetin zhvillimor, efektivitetin, ndikimin dhe qëndrueshmërinë krahasuar me një sërë standardesh eksplicite ose implicite. 

Këto faza të ciklit të projektit janë paraqitur në diagramin në vijim dhe ndodhen në kuadër të analizës së konfliktit (shih Kapitullin 2 për një shpjegim më të hollësishëm të 

diagramit).  
Ky kapitull është organizuar sipas fazave kyçe gjatë ciklit të projektit / programit.  Kapitulli shpjegon të dy hapat kyç që duhet ndërmarrur  për të integruar ndjeshmërinë e konfliktit në secilën fazë të projektit/programit (“çka”) dhe procesin e zbatimit të hapave të tillë (“si”).
Fusnotat
1 Adaptuar www.osi.hu 

2 Adaptuar nga Nisma për Reforma në Qeveritë Lokale dhe në Shërbimet Publike, “Fjalor Termash” www.osi.hu & “Fjalori” i Polaris Grant  www.polarisgrants.org


